
Rezime/Abstract

U ovom istraživanju ispitivana je mikrobiološka kvaliteta vode sa javnih česmi na području Tuzlanskog kantona.
Istraživanje je provedeno u dva perioda: u razdoblju od juna do oktobra 2015. godine i od januara do aprila 2016 godine.
Istraživanje je obuhvatilo 40 javnih česmi sa 13 opština Tuzlanskog kantona i to: 8 javnih česmi sa područja opštine
Živinice, 5 sa opštine Banovići, 6 sa opštine Lukavac, 7 sa opštine Tuzla, 3 sa opštine Kalesija, po 2 javne česme sa
područja opština Kladanj, Gračanica i Srebrenik te po 1 javna česma sa područja opština Sapna, Teočak, Čelić, Gradačac i
Doboj Istok. Od bakterioloških analiza kao pokazatelja higijenske ispravnosti vode za piće, praćeni su sljedeći parametri:
ukupan broj aerobnih mezofilnih bakterija na 22⁰C i 37⁰C u 1ml; broj koliformnih bakterija, broj koliformnih bakterija
fekalnog porijekla, broj fekalnih streptokoka, određivanje bakterija Escherishia coli, sulfitoredukujućih klostridija i
Pseudomonas aeruginosa. Analizom 40 javnih česmi na području Tuzlanskog kantona utvrdili smo da su 67,5 % uzoraka u
ljetnom i 75% uzoraka u zimskom periodu bakteriološki neispravni. Dobiveni rezultati upozoravaju da vode sa većine javnih
česmi na Tuzlanskom kantonu ne zadovoljavaju propisane standarde, a needuciranost stanovništva o rizicima korištenja
nesigurnih izvora vode za piće dovodi do toga da jako veliki broj koristi upravo te vode kao jedine izvore pitke vode.

